
 { އަނރާާ ނަޢމީްދއާިރާގެ މެނބްަރު ހރުާ   ؛ އްރރިު ގަމުނައިބު }ރިޔާސަތުގއަި އިންނެވީ ކމޮިޓީގެ 

 

  ރިޔާސަތުން ވާހަކަދެއްކެވުން:

ކޮމިޓީ   ޖުޑީޝިއަރީ  މަޖިލީހުގެ  ރައްޔިތުންގެ  ބއަްދަލވުުމުގައި    12`.  މި  ފެށުނީ.  ބައްދަލވުުން  ވަނަ 

ދާއިރާގެ  ހިތަދޫ ދެކުނު  ، އަދި  އަޙްމަދު ރިޔާޟް  މެންބަރުއިއްޒަތްތެރި  ދާއިރާގެ  ތިމަރަފުށި  ބއަިވެރިވެވަޑައިގަންނަވަނީ  

ނާޒިލް  މެންބަރުއިއްޒަތްތެރި   އަދި  އިބްރާހީމް  ޛާކިރު  މެންބަރުއިއްޒަތްތެރި  ދާއިރާގެ  ކެންދޫ  ،  ހޮޅުދޫ ،  މަޢުރޫފް 

އަދި  ޢަބްދުއްސއަްތާރު  މެންބަރުއިއްޒަތްތެރި  ދާއިރާގެ   އުތުރު  ،  އިސްމާޢީލް   މެންބަރުއިއްޒަތްތެރި  ދާއިރާގެ  ފޭދޫ 

އަދި  ނިޒާރު ޝާހިދު  މެންބަރުއިއޒްަތްތެރި  ދާއިރާގެ  ހުޅުދޫ  ،  އިއްޒަތްތެރި ދާއިރާގެ  ފަރެސމްތާޮޑާ  ،  މުޙއަްމަދު 

ރަޝީދު   މެންބަރު މެދު  އަދި    އަޝްރަފް  ފޒަާދު  މެންބަރުއިއޒްަތްތެރި  ދާއިރާގެ  ފވުއަްމުލަކު  މއިަދު  ޢަލީ   .

އެޖެންޑާގައި ބއަްދަލވުުމުގެ  މި  ގުޅިވަޑައިގެންފި  ؛ އަޅުގަނޑުމެންގެ  އަޅުގަނޑުމެންނާއި  ދާއިރާގެ  ކުރެންދޫ  އަދި 

. މއިަދު އަޅުގަނޑުމެންގެ މި ބއަްދަލވުުމުގެ އެޖެންޑާގައި ވަނީ އެއް  މުޙއަމްދަު ޝާމިން ޙަބީބު  މެންބަރުއިއްޒަތްތެރި  

އިރކުޮޅަކުން ތި ހުރިހާ ބޭފުޅުނންަށް ވެސް ލިބވިަޑައިގަންނަވާނެ އެ ސިޓީގެ ކޮޕީއެއް.   އައިޓަމެއް. އެއީ ސިޓީއެއް. 

މެންބަރުންގެ   އިއްވައިލާފައި ސިޓއީާމެދު  އަޅުގަނޑުމެން  މި ސިޓީ  ދެން  އޮތީ.  ލިބިފައި  ވެސް  އެންމެންނަށް  އާދެ! 

 ޚިޔާލުފާޅުކޮށް، ގޮތެއް ކަނޑައެޅުން އޮންނާނެ. އާދެ! ސެކްރެޓޭރިއޭޓުން ކުރއިަށް ކިޔުއވްާނެ އިނގޭތޯ ސިޓީ. 

 

 ވާހަކަދެއްކެވުން:  އިދާރީ މޒޭުން

ޢަބްދު ޢަބްދއުްރަޙީމް  މަޖިލީހުގެ ރއަީސް  މާލެ. ރައްޔިތުންގެ  އަށް، ވެދުން ސަލާމަށްފަހު ދަންނވަަމވެެ. اللهމ.ސީނާ، 

ޖުޑީޝަލް ސަރވިސް ކޮމިޝަނުގެ މެންބަރުންގެ ސުލޫކީ މައްސަލަތަކެއް ބަލއަިދިނުމަށް އެދި ހުށަހެޅުން. ރައްޔިތުންގެ  

ވަނަ މއާްދާގެ )ށ( ގައި    157މަޖިލީހުގެ ޖުޑީޝއިަރީ ކޮމިޓީއަށް. ދވިެހިރއާްޖޭގެ ޖުމްހޫރިއްޔާގެ ޤާނޫނުއަސާސީގެ  

ފަނޑިޔާރުންނާ ގުޅޭ ޝަކުވާތައް ބެލުމަށް އުފައްދާފައިވާ ޖުޑީޝަލް ސަރވިސް ކޮމޝަން )ޖޭ.އެސް.ސީ( އަކީ ވަކި  

މަސްއޫލިއްޔަތުތައް   ވާޖިބުތަކާއި  ކޮމިޝަމުގެ  އެ  އަދި  ކަމަށާއި  މއުައްސަސާއެއް  މުސްތަގއިްލު  ބުރަނުވާ  ފަރާތަކަށް 

ކަމުގައި   ގޮތުގެމަތީން  އއެްގޮތްވާ  ގާނޫނާއި  ފާސްކުރާ  މަޖިލީހުން  ރައްޔިތުންގެ  އާއި  ޤާނޫނުއަސާސީ  އަދާކުރަނވްާނީ 

ވަނަ މއާްދާގައި   17ގެ  10/ 2008ބަޔާންކޮށްފައިވެއެވެ. ޖުޑީޝަލް ސަރވިސް ކޮމިޝަނުގެ ގާނޫނު، ގާނޫނު ނަންބަރު  

އެ ކޮމިޝަނުގެ މެންބަރުންގެ ސުލޫކީ މިންގަނޑު ބަޔާންކޮށްފއަިވެއެވެ. ކޮމިޝަނުގެ މެންބަރުންގެ މަސްއޫލއިްޔަތުތައް  

ގޮތަކަށް   ހިތަށްއެރިހާ  މެންބަރުން  ކޮމިޝަނުގެ  އެ  ނެތި  ހިފެހެއްޓުމެއް  ބޭނުންކުރވެޭނީ  ބާރުތައް  އަދާކުރުމުގައާއި 

ވަނަ މއާްދާގެ )ހ( ގައި މެންބަރުންގެ ސުލޫކީ މިންގަނޑު    17ނޫނެވެ. ޖުޑީޝަލް ސަރވިސް ކޮމިޝަނުގެ ގާނޫނުގެ  

ތަފުސީލުކުރވެިފައިވެއެވެ. އަޅުގަނޑު މި ސިޓީ މި ލިޔަނީ ޖުޑީޝަލް ސަރވިސް ކޮމިޝަނުގެ މެންބަރުން އަޅުގަނޑާ  

ގުޅޭ ބައެއް މައްސަލަތަކުގައި ނިންމވެުންތައް ނިންމވެުމުގައާއި މެންބަރުކަމުގެ މަސްއޫލިއްޔަތުތައް އަދާކުރެއްވުމުގައި  

ކޮމިޝަނުގެ ގާނޫނުގައި ބަޔާންކުރާ ސުލޫކީ މިންގަނޑާ ޚިލާފަށް ތަކުރާރުކޮށް ޢަމަލުކުރއަވްާފައިވާތީ އާއި އެފަދައިން 

ޢަމަލުކުރއަވްަމުން ގެންދވަާތީ އެ ކަންކަން ހުއްޓުވައި، ފިޔަވަޅުއަޅުއްވައި ދއެވްުމަށް އެދިއެވެ. އަޅުގަނޑުގެ މައްޗަށް  

އަސްލެއް ނެތް ދޮގު ތުހުމަތުތކަެއްކޮށް، ސުލޫކީ މައްސަލަތަކެއް ބެލުމުގެ ނަމުގައި ޖުޑީޝަލް ސަރވިސް ކޮމިޝަނުން 

ގޮތުން   ޢމަަލުކުރއަވްާފައިވާ  މެންބަރުން  ބއަެއް  ކޮމިޝަނުގެ  އެ  ތެރއެިން  އިޖުރާތްތަކުގެ  ހިންގވަަމުންގެންދަވާ 

އެހީތެރިކަން ހޯދުމުގެ ޙއަްޤު    -1އަންނަނިވި ކަންކަން ތިޔަ ކޮމިޓީގެ ސަމާލުކަމަށް ގެންނަމެވެ.   ގާނޫނީ ވަކީލެއްގެ 

ބޭނުނވްއެްޖެ    53ޤާނޫނުއަސާސީގެ    -1.1ނިގުޅައިގަތުން.   އެހީއަކަށް  ވަކީލެއްގެ  ގާނޫނީ  ގައި  )ހ(  މއާްދާގެ  ވަނަ 

ކޮންމެ ހިނދއެްގައި އެފަދަ އެހީ ހޯދައި ލިބިގަތުމުގެ ޙއަްޤު ކޮންމެ މީހަކަށމްެ ލިބިގެންވާ ކަމަށް ބަޔާންކޮށްފއަިވެއވެެ.  

ގައި ކްރިމިނަލް ކޯޓުގައި ބޭއްވުނު ބަންދާމެދު ގޮތެއް ނިންމުމުގެ އަޑުއެހުމަކާ ގުޅިގެން    2024ޑިސެންބަރު    5  -1.2

ބަލަމުންގެންދާ  ކޮމިޝަނުން  އެ  ބުނެ،  ކަމަށް  ފޯރުވި  ނުފޒޫު  އަޅުގަނޑު  ފަނޑިޔާރުންތކަަކަށް  ކޯޓުގެ  ކްރިމިނަލް 

ގައި އަޅުގަނޑު ޖޭ.އެސް.ސީގެ ތަޙުޤީޤަށް ހާޒިރުކުރވެުނވެެ.    2025މާރިޗު    11ސުލޫކީ މއަްސަލައެއްގެ ތަޙުޤީޤަށް  

މައުޟޫޢުއާ   މއަްސަލައިގެ  ތަޙުޤީޤުގައި  އެކުގައެވެ.  ވަކީލަކާ  ގާނޫނީ  ހާޒިރުވީ  ކޮމިޓީއަށް  ދުވަހު  އެ  އަޅުގަނޑު 

އިޖުރާއީ   ހިނގަމުންދާގޮތާމެދު  މައްސަލަ  ނަމވަެސް  ދަންނވައަި،  ކަމަށް  ޖަވާބުދާރވީާނެ  އަޅުގަނޑު  ގުޅޭގޮތުން 

ފުރުޞަތު   އެ  ވަކީލަށް  ގާނޫނީ  ނަމވަެސް،  ބޭނުންވި  ވަކީލު  ގާނޫނީ  އަޅުގަނޑުގެ  ފާހަގަކުރުމަށް  ކަންތައްތަކެއް 

ދެއްކުމުގެ ފުރުޞަތު ނުދވެޭނެ ކަމަށް   ވާހަކައެއް  އެއްވެސް  ވަކީލަށް  ގާނޫނީ  ކޮމިޓީގައި  ދއެވްާފައި ނުވެއެވެ. އަދި 

ވިދާޅވުިއެވެ.   އަޅުގަނޑުގެ މއަްޗަށް ތުހުމަތުކުރާ މއަްސަލައަކީ އޭގެ ޒާތުގައި    -1.3ތަކުރާރުކޮށް ކޮމިޓީ މެންބަރުން 

ހޯދާ  ތަޙުޤީޤުގައި  އެ  ނަމވަެސް،  ނުކުރެއްވި  ތަޙުޤީޤެއް  ޖިނާޢީ  ޖޭ.އެސް.ސީން  މއަްސަލައެކެވެ.  ކުށުގެ  ޖިނާޢީ 

ފަނޑިޔާރުންތަކަކަށް   ކޯޓުގެ  ކްރިމިނަލް  އޮންނާނެއެވެ.  ފުރުޞަތު  ބޭނުންކުރުމުގެ  ތަޙުޤީޤއެްގައި  ޖިނާޢީ  ހޯދުންތައް 

ނުފޫޒު ފޯރވުުމުގެ ދޮގު ތުހުމަތު ސާބިތވުއެްޖެ ނަމަ މިއީ އަޅުގަނޑު ވަޒީފއާިން ވަކިކުރެވިދާނެ ސަބަބކެެވެ. އާދައިގެ  

ރައްޔިތުންނާ ޚިލާފަށް ފަނޑިޔާރުންނާމެދު ޖޭ.އެސް.ސީން ނިންމާ ނިނމްުންތަކަކީ ކޯޓުތަކަށް ހުށަހެޅޭ ނިންމުންތަކއެް 

މައްސަލަ  ބަލާފއަިވާ  ކޮމިޝަނުން  ވެސް  މަރުޙަލާގައި  އިސްތިއުނާފީ  އޮންނަ  ތެރޭގައި  ޖޭ.އެސް.ސީގެ  އަދި  ނޫނެވެ. 

ބާރެއް  ބަދަލުކުރުމުގެ  ގޮތަކަށް  ނޫން  އެ  ފޔިަވަޅު  އަޅާފއަިވާ  ކޮމިޝަނުން  އެ  ބެލުމަށް  އަލުން  ގޮތުން  މައުޟޫޢީ 

ގެ    32-2ފަނޑިޔާރުންގެ އިސްތއިުނާފީ މަޖިލީހަށް ލިބިގެންނުވާ ކަމަށް ޖުޑީޝަލް ސަރވިސް ކޮމިޝަނުގެ ގާނޫނުގެ  

)އ( ގައި ބަޔާންކޮށްފައިވެއެވެ. އަދި މައްސަލަ ސާބިތުވާ ކަމަށް ނިންމައި އަޅުގަނޑު ފަނޑިޔާރުކަމުން ވަކުކުރުމަށް  

އަޅުގަނޑަށް   ވެސް  ފުރޞުަތު  ހުށަހެޅުމުގެ  މަޖިލީހަށް  އިސްތއިުނާފު  ފަނޑިޔާރުން  ނިނމްުން  އެ  ނަމަ،  ނިންމއަިފި 

ގާނޫނުގެ    -1.4ނުލިބޭނއެެވެ.   ކޮމިޝަނުގެ  ސަރވިސް  ތަޙުޤީޤުކުރެވޭ   25ޖުޑީޝަލް  ދަށުން  މާއްދާގެ  ވަނަ 

ވަކީލެއް   ގާނޫނީ  އަދި  ކަށަވަރުކޮށްދީފައިވެއެވެ.  ޙއަްޤު  ހޯދުމުގެ  އެހީތެރިކަން  ވަކީލެއްގެ  ގާނޫނީ  ފަނޑިޔާރަށް 

ގާނޫނީ ވަކީލާ މަޝްވަރާކުރވެިދާނެ ކަމަށް ބަޔާންކޮށްފައިވެއެވެ.   އައްޔަނުކޮށް، ތަޙުޤީޤުގައި ފަނޑިޔާރު ޖަވާބުދއޭިރު 

ނަމވަެސް، އަޅުގަނޑުގެ މައްސަލަ ބަލާ ކޮމިޓީން މިކަން މނާަކުރއަވްާފައވިަނީ އަޅުގަނޑުގެ ގާނޫނީ ވަކީލު މުތުލަގަށް  

އެ ބއަްދަލވުުމުގައި ހަނުހުންނަންޖެހޭ މޭރމުުންނެވެ. އަދި މއަްސަލައިގެ ވާގިއާތަށް އަޅުގަނޑު ކިޔއަިދެމުން ދޔިައިރު  

އަޅުގަނޑުގެ ގާނޫނީ ވަކީލު ކަރުދާސްކޮޅެއްގައި މައްސަލަ ބިނާވާ އަމުރު ނެރުނު ވަގުތު ލިޔުއްވާފައި ދެއްވުމުން ވެސް 

ކޮމިޓީގެ   އަދި  ޢަބްދއުްލަޠީފް  ޢަލީ  އަލއްުސްތާޛު  މެންބަރު  ކޮމިޓީގެ  ޚއާްސަކޮށް  މެންބަރުން،  ކޮމިޓީގެ  އެކަމާ 

ރިޔާސަތުގައި އިންނެވި މެންބަރު ޔޒަްމީދު މުޙއަްމަދު ނުރުހުން ފާޅުކޮށް އެއީ ކުރެވޭނެ ކަމެއް ނޫން ކަމަށް ވިދާޅުވެ  

ހުރަސއްަޅުއވްާފައިވެއެވެ.   ވެސް  ޙައްޤަށް  ލިބުމުގެ  މަޝވްަރާ  ވަކީލުގެ  ކަން    -1.5ގާނޫނީ  މއަްސަލއަިގެ  މި 

އިޢުތިރާޟުނުކުރަމވެެ.   އިރަކު  އެއްވެސް  އަޅުގަނޑުމެން  ކިޔއަިދޭކަށް  ދުލުން  އަޅުގަނޑުގެ  ގޮތް  ހިނގއަިދިޔަ 

ނުދއެްވުމަކީ  ފުރުޞަތު  ވަކީލަށް  އަޅުގަނޑުގެ  ފާހަގަކުރެއްވުމަށް  ކަންކަން  އިޖުރާއީ  އަދި  ގާނޫނީ  ނަމވަެސް، 

  53ޤާނޫނުއަސާސީން ކަށަވަރުކޮށްދޭ އަސާސީ ޙއަްޤަކުން އަޅުގަނޑު މަޙްރޫމުކުރުމެވެ. މި ޢަމަލކަީ ޤާނޫނުއަސާސީގެ  

ގާނޫނުގެ   ކޮމިޝަނުގެ  ސަރވިސް  ޖުޑީޝަލް  އަދި  ޚިލާފު  މާއްދާއާ  )ހ(ގެ    17ވަނަ  މާއްދާގެ  ވަނަ    1ވަނަ 

ނަންބަރުގައި ޤާނޫނުއަސާސީ އާއި ގާނޫނުގައިވާ ގޮތަށް ކަންކަން ކުރުމަށް މެންބަރުންގެ މައްޗަށް ލާޒިމވުެފައި އޮންނަ  

ޢަމަލކެެވެ.   ކޮށްފައިވާ  ޚިލާފަށް  ތިއްބަވާ    -1.6އޮތުމާ  ކޮމިޓީގައި  ކުރާ  ތަޙުޤީޤު  މައްސަލަ  އަޅުގަނޑުގެ  ވުމއާެކު، 

ސަރވިސް   ޖުޑީޝަލް  ޢަބްދއުްލަޠީފް  ޢަލީ  އަދި  ނާސިޙް  މުޙއަްމަދު  މުޙއަްމަދު،  ޔަޒްމީދު  ކަމުގައިވާ  މެންބަރުން 

މައްޗަށް   މިކަމުގެ  ޚިލާފވުެފައިވާތީ،  މިންގަނޑާ  ސުލޫކީ  މެންބަރުންގެ  ބަޔާންކޮށްފއަިވާ  ގާނޫނުގައި  ކޮމިޝަނުގެ 

އެދި ދަންނަވަމެވެ.   ވަކި ނަތީޖާއެއް    -2ފިޔވަަޅުއަޅުއްވައިދެއްވުމަށް  ބަލައި  މައްސަލަ  ހުރެ  އިންސާފުން އެއްކިބާވެ 

މަސައްކަތްކުރުން.   ގާނޫނުގެ    -2.1ހާސިލުކުރުމަށް  ކޮމިޝަނުގެ  ސަރވިސް  މއާްދާގައި    24ޖުޑީޝަލް  ވަނަ 

ތަޙުޤީޤުކުރާ ކޮމިޓީން މައްސަލަތައް ބަލަނވްާނީ އިންސާފުވެރިކަމާއެކު ކަމަށް ބަޔާންކޮށްފައިވެއެވެ. އަދި އެ ގާނޫނުގެ  

)ހ(ގެ    17 މއާްދާގެ  ބާރުތައް    5ވަނަ  އަދާކުރުމުގައާއި  މަސްއޫލިއްޔަތުތައް  މެންބަރުކަމުގެ  ނަންބަރުގައި  ވަނަ 

ބޭނުންކުރުމުގައި އެއްވެސް މީހަކު ނވުަތަ އެއވްެސް ފަރާތަކުން އަންގާ ގޮތަށް ކަންކަން ކުރާ އަދި އެއްވެސް މީހެއްގެ  

ވަނަ މއާްދާގެ )ހ(ގެ    17ނވުަތަ އެއްވެސް ފަރާތެއްގެ ނުފޒޫެއްގެ ދަށުގައިވާ މީހަކަށް ވެގެންނވުާނެ ކަމަށް އޮވެއެވެ.  

ގައި އެއްވެސް ފަރާތަކަށް ޖެހިލުނވްުމެއް ނެތި، ވަކި ފަރާތަކަށް މަންފއާެއް ހޯދއަިދިނުމެއް ނެތި، ތަޢއަްޞަބުން   6

ޢަމަލުކުރަ މެންބަރުން  މުސްތަގިއްލުކަމާއެކު  ހުރެ  އޮވެއެއެއްކިބާވެ  ކަމަށް  ކޯޓުގެ    -2.2ވެ.  ންޖެހޭ  ކުރިމިނަލް 

ކޯޓުގެ   އެ  މއަްސަލައިގައި  ތުހުމަތުކުރާ  ކަމަށް  ނޫފޒުުފޯރުވި  އަޅުގަނޑު  ފަނޑިޔާރެއްގެ    3ފަނޑިޔާރުންތކަަކަށް 

ހެކިބަސް ކޮމިޓއީަށް ހާޒިރުކޮށް ނަގާފައިވެއެވެ. އެއީ ކުރިމިނަލް ކޯޓުގެ ގާޟީ އިބްރާހީމް ޒިހުނީ، ޤާޟީ ޞއަްފަތު  

 ޙަބީބު އަދި އެ ކޯޓުގެ އިސް ޤާޟީ އާދަމް މުޙއަްމަދެވެ. އަޅުގަނޑުގެ... 

 

  ރިޔާސަތުން ވާހަކަދެއްކެވުން:

އަޅުގަނޑު ހުށަހަޅައިލާނަން.   ގޮތަކަށް  ބއަްދަލވުުން ސިއްރުކުރުމާމެދު މެންބަރުން ދެކވެަޑައިގަންނަވާ  މިހިސާބުން މި 

)އޮފް މއަިކުގައި މަޝްވަރާކުރެއވްުން( އާދެ! އެހެންވީމާ، އަޅުގަނޑުމެން ބައެއް ފަރާތްތަކުގެ ޒާތީ މަޢުލޫމާތު ހުރީމަ 

 އެ ބައިތައް އުނިކޮށްފައި ކުރިއަށްގެންދާނަން އިނގޭތޯ. ސިޓީ ކިޔާ. 

 

  ވުން: އިދާރީ މޒޭުން އިއްވެ 

ވާހަކަތަކެއް    -2.3 ދައްކާ  ނުވެސް  ބަޔަކު  ނެރުނއުިރު  ނަންބަރު  ރިޕޯޓު  ރިޕޯޓުތަކުގެ  ތަޙުޤީޤު  ކޮމިޓީގެ  ނަމވަެސް، 

ރިޕޯޓުގެ ހިމަނާފއަިވެއެވެ.  ގެންދަނީ  -2.4؛ އޭގައި  ބަލަމުން  މައްސަލަ  ކޮމިޓީން  ބަލާ  މައްސަލަ  އަޅުގަނޑުގެ 

އަސާސް   މއަްސަލައިގެ  އެއީ  ވާހަކަތަކެއް  ދައްކާ  ނުވެސް  ބަޔަކު  އެއްކިބވާެހުރެ  އިންސާފުން  ގޮތަކަށް  ފާޅުކަންބޮޑު 

ކަމުގައި ބަލައިގެންނެވެ. އަދި މި މއަްސަލައާ ގުޅިގެން އެ ކޮމިޓީން ބޭނުނވްަނީ ވަކި ނަތީޖއާެއް ނެރެ، އަޅުގަނޑު  

ވޒަީފާއިން ވަކިކުރަންކަން ސާފުކޮށް އެނގެއެވެ. އަދި މި ޢަމަލު ސީދާ ގުޅިފއަވިަނީ ސުޕްރީމް ކޯޓަށް ހުށަހެޅިފއަިވާ 

އުޝާމް  އަޙުމަދު  ނއަިބު  ބަންޑާރަ  ޚއާްސަކޮށް  ދައުލަތުން  މއަްސަލައިގައި  ދއަުލަތް،  ވަރސަސް  ޙުސއަިން  ޢަލީ 

ދެންނވެުނު   އިސްވެ  މިއީ  ގޮތުންނެވެ.  އަދަބެއްގެ  އެކަމުގެ  ނުކުރުމުން  ކަންކަން  ޝަރީޢަތުގައި  ގޮތަށް  ބޭނުންވާ 

ޔަޒުމީދު  ތިއްބަވާ  ކޮމިޓީގައި  ޢަމަލއެްކަމުން،  ޚިލާފު  މާއްދާތަކާ  ގާނޫނުގެ  ކޮމިޝަނުގެ  ސަރވިސް  ޖުޑީޝަލް 

  -3މުޙއަްމަދު، މުޙއަްމަދު ނާސިޙު އަދި ޢަލީ ޢަބްދއުްލަޠީފުގެ ސުލޫކީ މައްސަލަ ބައްލަވއަިދެއވްުމަށް ދަންނވަަމެވެ.  

ފުރއަްސާރަކުރުމުގެ ގޮތުން ކޮމިޝަނުގެ އިސްނެގުމަށް އެތައް އަހަރެއް ކުރިން ހިނގާފައިވާ ހާދިސާތައް ތަޙުޤީޤުކުރާ  

ބުނުން.   ގާނޫނުގެ    -3.1ކަމަށް  ކޮމިޝަނުގެ  ކޮމިޝަނަށް   22-1ޖުޑީޝަލް ސަރވިސް  ގައި  )ޅ(  މއާްދާގެ  ވަނަ 

ދވުަހުގެ ތެރޭގައި މައްސަލަ    14ހުށަހެޅޭ މައްސަލަ ހުށަހެޅޭ ތރާީޚުން ފެށިގެން ރަސްމީ ބަނދްު ދވުަސްތައް ނުހިމަނާ  

ބެލުމާމެދު ގޮތެއް ނިންމައި ކޮމިޓީން އެ މއަްސަލައެއް ބެލުމާމެދު ނިންނި ނިނމްުން ކޮމިޝނަަށް ފޮނވުަނވްާނެ ކަމަށް 

ބަޔާންކޮށްފައިވެއެވެ. ހަމަ އެފަދއަިން ޖޭ.އެސް.ސީގެ ލީގަލް ކޮމްޕްލަޔަންސް އެންޑް އިންވެސްޓިގޭޝަން ޑިޕާޓްމަންޓުގެ  



 2025 އެޕްރީލް 14                            ވަނަ ބއަްދަލވުުން 12ކމޮޓިީގެ ޖުޑީޝިއަރީ 

)އެސް.އޯ.ޕީ(ގެ   ޕްރޮސީޖަރ  އޮޕަރޭޓިންގ  ހުށަހެޅިތާ    4.5ސްޓޭންޑެޑް  ޝަކުވާ  އެ    14ގައި  ތެރޭގައި  ދވުަހުގެ 

އެޖެންޑާއަށް   ކޮމިޝަނުގެ  ނިންމުމަށްފަހު  ގޮތެއް  ކމޮޓިީން  ނިންމައި  ގޮތް  ބެލުމާމެދު  މައްސަލަ  ޝަކުވާއާމެދު 

ގައި އަޅުގަނޑުގެ ދެވަނަ ސުލޫކީ މއަްސަލއަެއް    2025މާރިޗް    10  -3.2ފޮނވުަނވްާނެ ކަމަށް ބަޔާންކޮށްފއަިވެއެވެ.  

މައްސަލައިގެ   ސުލޫކީ  ފޮނުވި  މިފަހަރު  ފޮނވުާފއަިވެއެވެ.  ނޯޓިސް  އަޅުގަނޑަށް  ޖޭ.އެސް.ސީން  އަންގައި  ބަލާކަމަށް 

ހާޒިރުކޮށް   ކޯޓަށް  ސުޕްރީމް  ޙަނީފު  މުޙއަްމަދު  ޙުސއަިން  ރެޖިސްޓްރަރ  އެސިސްޓެންޓް  ހައިކޯޓުގެ  ނޯޓިސްއަކީ 

އަޅުގަނޑު  މައްސަލއަެއްގައި  ބުނާ  ކަމަށް  މުޢމާލަާތްކުރއެްވި  ބަހުން  ހުތުރު  ޙުސްނުއްސުޢޫދު  ފަނޑިޔާރު  އޭނާއާއި 

ބުނާ   ކަމަށް  ބަލާ  އިސްނެގުމަކަށް  ކޮމިޝަނުގެ  މައްސަލަ  ސުލޫކީ  އަޅުގަނޑުގެ  ހުރުމުން  ތަނުގައި  އެ  ވެސް 

ގެ އޮކްޓޫބަރު މަހުގައި ހުށަހެޅުނު މި  2022މއަްސަލައެއް. މި މއަްސަލައާ ގުޅިގެން ހުރި ދެބަސްނވުެވޭ ޙަޤީޤަތްތަކަކީ  

ގޮތެއް   މައްސަލަ މި ކޮމިޝަނުގެ ޖަލްސާގައި އެ ދވުަސްވަރު އެޖެންޑާކުރވެުނުކަމާއި މި މައްސަލައާ ގުޅިގެން ވަކި 

ދވުަހުގެ މއުްދަތު ފާއިތުވެ    14ނިންމިކަމުގައި ވިޔަސް ނުވަތަ ނވުިޔަސް މއަްސަލައާމެދު ގޮތެއް ކަނޑައެޅުމަށް އޮތް  

މިހާރު އެތައް އަހަރެއް ހިނގާފއަވިާކަން. މި މައްސަލަ ހިންގާނެކަމުގެ އިންޒާރު ބަންޑާރަ ނއަިބު އުޝާމް ފެބްރވުަރީ 

ގެ ކުރީކޮޅުގައި އަޅުގަނޑަށް ދެއްވިކަން. މި ހާދިސާއާ ގުޅިގެން ސުޕްރީމް ކޯޓުން ޙުސއަިން މުޙއަްމަދު ޙަނީފް 2025

މއަްސަލައެއް   ސުލޫކީ  ފަނޑިޔާރުންގެ  ތއިްބެވި  ބެންޗުގައި  ބެއްލެވި  މައްސަލަ  ޚާލިދު  އަރުޝަދު  ހއަިކޯޓުގައި  އަދި 

ކޯޓުން   ސުޕްރީމް  މައްސަލައަކީ  މުޅި  އަދި  މއަްސަލއަެއްގެ    7ހުށަހަޅާފއަވިާކަމާއި  ނިންމަންޖެހޭ  ތެރޭގައި  ދވުަހުގެ 

މަސއަްކަތްކޮށްފައިވާ   ހުރަސްއަޅަން  ޝަރީޢަތަށް  ކޯޓުގެ  ސުޕްރީމް  ހއަިކޯޓުން  ފޯރުކޮށްނުދީ  ލޔިެކއިުންތައް 

ހާދިސއާއެްކަމާއި، ނަމވަެސް މއިަދު ޖޭ.އެސް.ސީގެ މެންބަރުން މުޅި ހާދިސާ ސިޔާސީ ކުޅވިަރަކަށް ހއަްދވަާފައިވާކަން.  

ޙުސްނުއްސުޢޫދުގެ    2025ފެބްރުވަރީ    26 ފަނޑިޔާރު  ގުޅިގެން  ހާދިސާއާ  މި  ނިންމާފއަވިަނީ  ޖޭ.އެސް.ސީން  ގައި 

މއަްސަލައެއް ބަލަންކަމާއި ނަމވަެސް އެ ފަނޑިޔާރު މަގާމުން އިސްތއިުފާ ދެއްވުމުން އަނެއްކާ ކޮމިޝަނުގެ ޖަލްސާ  

  -3.3ބއާްވައި، މިފަހަރު މި ސުލޫކީ މައްސަލަ އަޅުގަނޑާއި ފަނޑިޔާރު މަހާޒު ޢަލީ ޒާހިރަށް ނަގުލުކޮށްފައިވާކަން.  

ކަނޑއަެޅިގެން   ޢމަލަުކުރއަވްާފައިވަނީ  މެންބަރުން  ޖޭ.އެސް.ސީގެ  ޙަޤީޤަތަކީ  އޮތް  ފެންނަން  ކަންކަމުން  ދެންނވެުނު 

މައްސަލަ  ސުލޫކީ  ދވެަނަ  ފުރިގެންކަމެވެ.  ތަޢއަްޞުބުން  ޒާތީ  ޚިލާފަށް  އެސް.އޯ.ޕީއާ  ކޮމިޝަނުގެ  އެ  ގާނޫނާއި 

ބައްލވަަން ނިންމވަާފައވިަނީ އަޅުގަނޑު ކުރިމިނަލް ކޯޓުގެ ފަނޑިޔާރުންތކަަކަށް ނުފޫޒުފޯރުވިކަމަށް ބުނާ މއަްސަލައަކީ  

ދއެވްާފައިވާ   ޖޭ.އެސް.ސީއަށް  ފަނޑިޔާރުން  ކޯޓުގެ  ކުރިމިނަލް  ވާހަކަތަކެއްކަން  ދޮގު  އަސާސއެްނެތް  އެއްވެސް 

ކޮމިޝަނުގެ   ޖުޑީޝަލް ސަރވިސް  ޢަމަލަކީ  މި  ހިސާބުންނެވެ.  ހާމަވެގެންދިޔަ  މާއްދާގެ    1-22ބަޔާންތަކުން  ވަނަ 

އާއި    1ވަނަ މއާްދާގެ )ހ(ގެ    17އާއި، ޖުޑިޝަލް ސަރވިސް ކޮމިޝަނުގެ ގާނޫނުގެ    4.5)ޅ( އާއި، އެސް.އޯ.ޕީގެ  

މެންބަރުންގެ    6އަދި   އެންމެހައި  ޝާމިލުވާ  މިކަމުގައި  ޖޭ.އެސް.ސީގެ  ޢަމަލުތަކއެްކަމުން،  ޚިލާފު  ނަންބަރާ  ވަނަ 

އެދެމެވެ.   ފިޔވަަޅުއަޅުއްވއަިދެއްވުން  ޢަމަލުކުރުން.    -4މއަްޗަށް  އއެްކިބާވެ  މުޙއަްމަދު   -4.1އިންސާފުން  ޙުސއަިން 

ޙަނީފް އަދި ހއަިކޯޓުގެ އަރުޝަދު ޚާލިދު މައްސަލަ ބެއްލެވި ބެންޗުގައި ތއިްބެވި ފަނޑިޔާރުންގެ ސުލޫކީ މައްސަލަ  

ހުށަހެޅީ   ޖޭ.އެސް.ސީއަށް  ވެސް  މި ޝކަުވާ  ހުށަހަޅާފއަވިާނެއެވެ.  ޖޭ.އެސް.ސއީަށް  ކޯޓުން  ވަނަ    2022ސުޕްރީމް 

ހުށަހެޅި ޝަކުވާ   ހައިކޯޓުން  ހާޒިރުކުރުމުން  ކޯޓަށް  ޙަނީފް ސުޕްރީމް  މުޙއަްމަދު  ޙުސައިން  ނަމވަެސް،  އަހަރުއެވެ. 

އެއީ އަޅުގަނޑުމެންގެ ސުލޫކީ މއަްސަލައެއް ކަމަށް ބައްލަވާ އަޅުގަނޑުމެން ސުޕްރީމް ކޯޓުން ހުށަހެޅި ޝކަުވާ ވަނީ  

ނިންމވަާފައެވެ.    2025މާރިޗް    15އިއްޔެ،   ނުބައްލވަަން  ކޮމިޝަނުން  މއަްސަލއަަކީ    -4.2ގައި  ދެ  މި 

އިންސާފު   ޖޭ.އެސް.ސީން  ބަލައިގެން  އެއްފަޅި  މއަްސަލައިގެ  ކަމުގައިވާއިރު  މައްސަލަ  ދެ  ގުޅިލާމެހިފއަިވާ 

ގއާިމުކުރެވެނީ ކިހިނެއްކަމެއް ނޭނގެއެވެ. އިއްޔެގެ ވަގުތެއްގައި ކއުްލި ގޮތަކަށް ސުޕްރީމް ކޯޓުން ހުށަހެޅި ޝަކވުާ،  

އަހަރަށވްުރެ ގިނަ ދުވަސް ފާއިތވުީފަހުން ޖޭ.އެސް.ސީން ނުބެލުމަށް ނިންމާފއަވިއާިރު އެ    2އެ ޝަކުވާ ހުށަހެޅިތާ  

ފަނޑިޔާރެކެވެ.   ކުރިމަތިލއަވްާފައިވާ  މިހާރު  ފަނޑިޔާރުކަމުން،  ކޯޓުގެ  ސުޕްރީމް  ފަރާތަކީ  އެއް  ރއަްދުވާ  ޝކަުވާ 

ބަންދުކުރުމަށް  ފއަިލު  މއަްސަލައިގެ  އެ  ކޮމިޝަނުން  ސަރވިސް  ޖުޑީޝަލް  ގޮތަކަށް  ކއުްލި  އެހެންކަމުން، 

މިއީ ޖުޑީޝަލް ސަރވިސް ކޮމިޝަނުގެ ގާނޫނުގެ    -4.3އވަަސްވެގަތުމަކީ ވެސް އެކަމުގައި ސުވާލު އުފެދޭ ކަމެކެވެ.  

ވަނަ ނަންބަރާ ކަނޑައެޅިގެން ޚިލާފު ޢަމަލެއް ކަމުގައިވާއިރު މި ޢަމަލުތަކުގެ ސަބަބުން   6ވަނަ މާއްދާގެ )ހ(ގެ    17

އަދި   ނޫނވެެ.  ފެންވަރެއްގައެއް  ގަބޫލުކުރާ  މުޖުތަމަޢު  ހުރީ  މިހާރު  ފެނވްަރު  އަޚުލާޤީ  މެންބަރުންގެ  ޖޭ.އެސް.ސީގެ 

މިފަދަ ނއޭްގާނީ ޢަމަލުތަކުން ގާނޫނު ވެރިކަން މުގުރާލައި ހަމަހަމަކަމާއި އިންސާފުން ޢމަލަުކުރުމުން އއެްކިބާވުމުން 

ޖުޑީޝަލް  މިއީ  ނޫނެވެ.  މަންފއާަކަށް  ލާބއަާއި  ރައްޔިތުންގެ  މަސައްކަތްކުރެވެނީ  މެންބަރުންނަށް  ކޮމިޝަނުގެ 

ގާނޫނުގެ   ކޮމިޝަނުގެ  )ހ(ގެ    17ސަރވިސް  މއާްދާގެ  ސުލޫކީ    3އަދި    2ވަނަ  ބަޔާންކުރާ  ނަންބަރުގައި  ވަނަ 

އަޅުގަނޑުގެ މއަްޗަށް ހުށަހެޅުނު ދެ ސުލޫކީ    -5.1އަޑުއެހުންތައް ސިއްރުކުރުން.    -5މިންގަނޑާ ޚިލާފު ޢަމަލކެެވެ.  

ނަމވަެސް،   އެދުނީމެވެ.  އަޅުގަނޑު  ކުރިއަށްގެންދއިުމަށް  ހުޅުވާލައިގެން  އަޑއުެހުންތައް  ވެސް    2މއަްސަލައިގެ 

މއަްސަލައިގައި ވެސް ކޮމިޝަނުން ނިންމވަާފއަވިަނީ އާންމު މަސްލަހަތަށް ގެއްލުންވެދާނެ ކަމަށް ވިދާޅުވެ ސިއްރުން  

ކުރިއަށްގެންދއިުމަށެވެ.   އާންމުކޮށް   -5.2އަޑުއެހުންތައް  އަޑުއެހުންތައް  ތަޙުޤީޤުތަކުގެ  އިދާރީ  ބާވަތުގެ  މި 

ސިއްރުކުރަނީ ތުހުމަތު ރައްދުވާ ފަނޑިޔާރުގެ މަސްލަހަތުގައެވެ. އެ ފަނޑިޔާރަކު އަމިއްލައަށް އެ ޙއަްޤު ދޫކޮށްލާނަމަ 

ކުރިއަށްދިޔަ   ކޯޓުގައި  ސުޕްރީމް  ނޯންނާނއެެވެ.  މަސްލަހަތެއް  އިތުރު  އޮތް  ސިއްރުކުރުމަށް  އަޑުއެހުން  ކޮމިޝަނަށް 

ވަރަކަށް މިނެޓު ކުރިން ސުޕްރީމް ކޯޓުގައި ބެންޗުގައި ހިމެނޭ   15ޙައްސާސް މައްސަލައެއްގެ އަޑުއެހުމެއް ފެށުމުގެ  

ޖޭ.އެސް.ސީން   3 ހާލަތަށް  މި  ވާކޮށްލާފއަިވާއިރު،  ކޯޓު  ސުޕްރީމް  ޖޭ.އެސް.ސީން  ސަސްޕެނޑްްކޮށް  ފަނޑިޔާރުން 

ޖޭ.އެސް.ސީން އާންމު    -5.3ސުޕްރީމް ކޯޓު ގެންދިޔަ ސަބަބަކީ ރައްޔިތުންނަށް އެނގި ހާމަވެ އޮންނަންޖެހޭ ކަމކެެވެ.  

ކަމުގެ   ބުނެފއަިވާއިރު،  ކަމަށް  ސިއްރުކުރަންޖެހޭ  އަޑުއެހުން  މައްސަލަތަކުގެ  އަޅުގަނޑުގެ  ޓަކައި  މަސްލަހަތަށް 

އެންޓި މައްސަލައަކީ  ފުރަތަމަ  ތުހުމަތުކުރވެުނު  މައްޗަށް  އަޅުގަނޑުގެ  ކޮމިޝަނާއި  -ޙަޤީޤަތަކީ  ކޮރަޕްޝަން 

ކަމުގއަިވާއިރު  ތުހުމަތެއް  ޖިނާޢީ  ނެތް  އަސްލެއް  އުފއަްދާފައިވާ  މއަްޗަށް  އަޅުގަނޑުގެ  ގުޅިގެން  ޖޭ.އެސް.ސީއާ 

މއަް ދވެަނަ  އުފުލާފއަިވާ  މައްޗަށް  މައްސައަޅުގަނޑުގެ  ތާކުންތާކުޖެހޭ  މި  ސަލައަކީ  ނުވުމެވެ.  ކަމުގައި  ލއަެއް 

ނެތް   ޙަޤީޤަތެއް  ތުހުމަތުކުރެވެނީ  މއަްޗަށް  އަޅުގަނޑުގެ  ބޭއްވިނަމަ  ހުޅުވާލައިގެން  އަޑުއެހުންތައް 

ޖޭ.އެސް.ސީގެ މެންބަރުން ހިމާޔަތްކުރއަވްަން    -5.4ކަންތައްތަކެއްގައިކަން ރައްޔިތުންނަށް އެނގި ހާމވަެގެންދާނެއެވެ.  

  3އުޅުއްވާ އާންމު މަސްލަހަތަކީ މިނވިަން އަދި މުސްތަގިއްލުކަމަށް ބުނާ ކޮމިޝަނއެްގެ ތަޙުޤީޤު ކޮމިޓީގައި ތިއްބަވާ  

މެންބަރުން ކަމުގއަިވާތީ،    2މެންބަރުންނަކީ ސީދާ ރއަީސުލްޖުމްހޫރިއްޔާ އައްޔަންކުރައްވާ    2މެންބަރުންގެ ތެރއެިން  

މެންބަރުން ވެސް ހިމާޔަތްކުރައްވާނީ ވަކި މަސްލަހަތއެްކަން ހާމަވެގެންދިޔުންކަމެވެ. ގާނޫނާ ޚިލާފު ކަންކަން    2މި  

ބަލަމުންގެންދަނީ އަސްލެއް ނެތް އަދި ތުހުމަތު ވެސް   ހާމވަެދާނެތީ އެ ކަންކަން ފޮރުވުމަށެވެ. އަޅުގަނޑާ ދެކޮޅަށް 

އަޅުގަނޑު   އެހެނީ،  ފޮރވުުމަށެވެ.  އެކަން  ހާމވަާނެތީ  ރައްޔިތުންނަށް  މައްސަލަތަކއެްކަން  ނެތް  ކަމެއް  އުފެދޭވަރުގެ 

ކޮރަޕްޝަން -ކްރިމިނަލް ކޯޓުގެ ފަނޑިޔާރުންތކަަކަށް ނުފޒޫުފޯރުވި ކަމަށް މިހާތަނަށް ބުނފެއަވިަނީ ހަމއަެކަނި އެންޓި

ތަޙުޤީޤުގައި   ޖޭ.އެސް.ސީގެ  ވެސް  ފަނޑިޔާރުން  ކޯޓުގެ  ކްރިމިނަލް  ޚުދު  ޖޭ.އެސް.ސީންނެވެ.  ކޮމިޝަނުންނާއި 

ފަހުން ވެސް އަޅުގަނޑު   އޭގެ  ހިނގަމުންދޔިައިރު، އަދި  އަދި  ހިނގުމުގެ ކުރިން ވެސް  މައްސަލަ  ވިދާޅވުެފައވިަނީ 

  -5.5ވެސް އަދި އެހެން ފަރާތަކުން ވެސް ކްރިމިނަލް ކޯޓުގެ އެއވްެސް ފަނޑިޔާރަކަށް ނުފޒޫުފޯރވުާފއަިނުވާކަމެވެ.  

ބަލަމުންދާ  އުފއަްދައިގެން  މއަްޗަށް  އަޅުގަނޑުގެ  ފަނޑިޔާރެކެވެ.  ކޯޓުގެ  ސުޕްރީމް  ދިވެހިރއާްޖޭގެ  އަޅުގަނޑަކީ 

އެކަންކަން  ނަމވަެސް،  ފެންނަނޖްެހޭނއެެވެ.  ރައްޔިތުންނަށް  އާންމު  ގޮތް  ހިނގާ  ތަޙުޤީޤު  މައްސަލަތަކުގެ 

ވަންހަނާކުރަން ޖޭ.އެސް.ސީން މއިަދު ބޭނުނވްަނީ އެއީ އެ ކޮމިޝަނުން ވެސް، އެ ކޮމިޝަން ވެސް ހިމެނޭ ގޮތަށް 

އަޑުއެހުންތައް   ބެހޭ  މައްސަލަތަކާ  ސުލޫކީ  އަޅުގަނޑުގެ  ކަމުގައިވާތީއެވެ.  މައްސަލަތަކެއް  އުފަންކޮށްފައިވާ  ބަޔަކު 

ކޮމިޝަންގެ   ޖުޑީޝަލް ސަރވިސް  )ހ(ގެ    17ސިއްރުކުރުމަކީ  މއާްދާގެ  ޚިލާފު   3އަދި    2ވަނަ  ނަންބަރާ  ވަނަ 

ހުރިހާ  ޖޭ.އެސް.ސީގެ  ވޯޓުދެއްވި  ސިއްރުކުރުމަށް  އަޑުއެހުންތައް  އަދި  ކޮމިޓީ  ތަޙުޤީޤު  ކަމުގައިވާތީ،  ކަމެއް 

ދަންނަވަމެވެ.   އެދި  ފިޔަވަޅއުަޅުއްވައިދެއްވުމަށް  މއަްޗަށް  މަޢުލމޫތާު    -6މެންބަރުންގެ  ނުދިނުމާއި  ލޔިެކިއުން 

ހުރަސއްެޅުން.   ޙއަްޤުތަކަށް  ގާނޫނީ  ވަނުމަށް   -6.1ސއިްރުކޮށް  މަޖިލީހަކަށް  ޝަރީޢަތުގެ  ކޯޓުގެ  ސުޕްރީމް 

ގައި    2025ފެބްރވުަރީ    26ތއަްޔާރުވަމުންދަނިކޮށް ކުއްލި ގޮތަކަށް އަޅުގަނޑު ފަނޑިޔާރުކަމުން ސަސްޕެންޑްކުރުމަށް  

ޖުޑީޝަލް ސަރވިސް ކޮމިޝަނުން ނިނމްީ އެ ކޮމިޝަންގެ ކއުްލި ޖަލްސއާެއްގައެވެ. އަޅުގަނޑު ސަސްޕެނޑްުކުރިކަން  

ގިނައިރުތަކެއް   ލިބުނީ  އަޅުގަނޑަށް  އެންގުމެއް  ކޮމިޝަންގެ  މޑީިޔއާިންނެވެ.  އެނގުނީ  ފުރަތަމަ  އަޅުގަނޑަށް 

ފަހުންނެވެ. އަޅުގަނޑު ސަސްޕެންޑުކުރުމަށް ނިންމި ނިނމްުން މުރާޖާކުރުމަށް ޓަކައި ހުށަހެޅުމަށް އެ ސަސްޕެންޝަނާ  

ގުޅޭ މަޢުލޫމާތު ހޯދުމަށް ގާނޫނީ ވަކީލުން މެދވުެރިކޮށް ޖޭ.އެސް.ސީއަށް ސިޓީ ފޮނވުުމުން އެ ކޮމިޝަންގެ ސިޓީން  

ހއިްސާނުކުރުމަށް   ލިޔުންތައް  އެދުނު  އަޅުގަނޑު  ކޮމިޝަންގެ    2025މާރިޗު    9ޖަވާބުދީފއަވިަނީ  ބއޭވްުނު  ގައި 

މަޢުލޫމާތެއް  ޒާތީ  މހީއެްގެ  އެހެން  މަޢުލޫމާތުތަކަކީ  އެދުނު  އަޅުގަނޑު  ކަމަށެވެ.  ނިންމާފައިވާ  ބއަްދަލވުުމެއްގައި 

ނޫނެވެ. އަޅުގަނޑު ސަސްޕެންޑުކުރުމަށް ކޮމިޝަނުން ބަރޯސާވި ސިޓީގެ ކޮޕީއަކާއި، އެ ޖަލްސާ ބޭއްވުމަށް އެދުނު  

ފަދަ  ޔައުމއިްޔާ  ޖަލްސާގެ  ސަބަބއާި،  ހުށަހެޅި  އެދި  ބއޭވްުމަށް  ޖަލްސާ  ކުއްލި  ތަފުސީލއާި،  މެންބަރުންގެ 

ނަމވަެސް ގާނޫނީ އެއްވެސް    -6.2މަޢުލޫމާތުތކަެވެ. މި މަޢުލޫމާތު ސިއްރުކުރެވޭނެ ގާނޫނީ އެއްވެސް ހަމައެއް ނެތެވެ. 

އެ   ނިންމއިިރު  ޖަލްސއާަކުން  ކޮމިޝަންގެ  ހިއްސާނުކުރުމަށް  އަޅުގަނޑާ  މަޢުލޫމާތު  ލިޔުންތަކާއި  އެ  ނެތި  ހަމއަެއް 

ވަނަ    17ނިންމުން ނިންމވެުމުގައި ވޯޓުދއެްވި ހުރިހާ ބޭފުޅުން ވެސް ޖުޑީޝަލް ސަރވިސް ކޮމިޝަންގެ ގާނޫނުގެ  

އާ ޚިލާފުވެ، ކޮމިޝަނުން ގާނޫނާ ޚިލާފަށް ކުރި ޢަމަލު ފޮރުވުމަށް ޓަކައި އަޅުގަނޑުގެ  6އަދި    2،  1މއާްދާގެ )ހ(ގެ  

ލިޔުންތައް   އެ  މިއީ  ވަންހަނާކޮށްފައިވެއެވެ.  ލިޔުންތައް  މަޢުލޫމާތާއި  ޓަކައި  ހުރަސއްެޅުމަށް  ޙައްޤަށް  ގާނޫނީ 

ކަމެކެވެ.   ކުރއެްވި  ޚިލފާަށް  ގާނޫނާ  މެންބަރުން  އެންމެހައި  ކޮމިޝަންގެ  ވޯޓދުއެްވި  ނިނމްުމަށް  ނުދިނުމަށް 

ޖޭ.އެސް.ސީގެ މެންބަރުންނަކީ އެ މެންބަރުންގެ ސުލޫކު ވަކި ގޮތަކަށް ބައްޓަންކޮށް، އިންސާފު ގއާިމުކުރުމުގެ ބާރުގެ 

އޮންނަ   ކަށަވަރުކުރުމަށް  ބޭރުނވުާކަން  އިމުން  ގާނޫނީ  ޢަމަލުތައް  ފަރާތްތަކުގެ  އެކި  ހިމެނޭ  ތެރޭގައި 

ހަމއަެއްލަމައެއް   އެއްވެސް  ނޫނެވެ.  ގޭންގެއް  އޮންނަ  ބިރުދއެްކުމަށް  ވޒަީފާގެ  ފަނޑިޔާރުންނަށް  މއުައްސަސާއެކެވެ. 

ބއައެް  ނެތް  ފަރާތެއް  ޖަވާބުދާރވީާންޖެހޭ  ހިފުމުން  ނހަަމަގޮތުގައި  ބޭނުން  ބާރުތަކުގެ  ލިބފިއަިވާ  ތިމމާނެްނަށް  ނެތި 

ރަނގަޅަށް  ކޯޓު  ސުޕްރީމް  ބާރުކަމުގައިވާ  މަތީ  އެންމެ  ގާއިމުކުރުމުގެ  ޢަދުލުއިންޞާފު  ދވިެހިރއާްޖޭގެ  ނޫނެވެ. 

ވަރަކަށް މިނެޓަށް ވެފއަިވަނިކޮށް    15ހިނގަމުންދަނިކޮށް، ހައްސާސް މއަްސަލއަެއް ތާވަލުކުރެވި އަޑއުެހުން ފެށުމަށް  

ކޯޓުގެ   ސުޕްރމީް  ހިމެނޭހެން  އަޅުގަނޑު  ދވުަހު  އެ  ބޭރުން  އިޖުރާތުތަކުގެ  އާންމު  ފަނޑިޔާރުން    3ޖޭ.އެސް.ސީގެ 

ގެނެސް، ޝަރީޢަތާއި ކޯޓުގެ   ގޮތަކަށް ސަސްޕެންޑުކޮށް، ޖޭ.އެސް.ސީގެ އިސްނެގުމަށް އެ ކޯޓު ހއުްޓުމަކަށް  ކއުްލި 

އެ   ގޮތަކަށް  ކުއްލި  ހުރަސއްަޅައި  މައްސަލަ    3މަސައްކަތަށް  އުފަންކޮށް  މައްސަލަތަކެއް  ސުލޫކީ  ފަނޑިޔާރުންގެ 

ބެލުމަށް ނިންމިކަމީ ޖޭ.އެސް.ސީ މެންބަރުންނަށް ގާނޫނުން މަތިކޮށްފއަިވާ ބާރުތައް ނުބައި ނިޔަތެއްގައި ބޭނުންކޮށް  

ކަމަކަށް   141ޤާނޫނުއަސާސީގެ   ނޫން  ނުފޒޫުފޯރވުުން  ކޯޓަށް  ޚިލާފުވެ  ކަނޑައެޅިގެން  )ނ(އާ  މއާްދާގެ  ވަނަ 

ނވުާނެއެވެ. އަދި މިއީ ކޮމިޝަންގެ އަމިއްލަ އިސްނެގުމަށް އަޅުގަނޑު ވަޒީފއާިން ވަކިކުރުމުގެ ނުރަނގަޅު ނިޔަތުގައި  

ވެސް   ކަމުގައި  މަސއަްކަތެއް  ސިލްސިލާ  ކަތިލުމުގެ  އަބުރު  އުފަންކޮށްގެން  މައްސަލަތަކެއް  ނެތް  އަސްލެއް 

ފާހަގަކުރަމެވެ. އެހެންކަމުން، މި ސިޓީގައި ފާހަގަކޮށްފައިވާ މައްސަލަތައް ބައްލަވއަިދެއްވައި، ޖުޑިޝަލް ސަރވިސް  

މެދު  މެންބަރުންނާ  ޢަމަލުކުރައްވަމުންގެންދަވާ  އަދި  ޢަމަލުކުރެއްވި  ޚިލާފަށް  ސުލޫކާ  މެންބަރުންގެ  ކޮމިޝަންގެ 

ގަބޫލުކުރެއްވުން އެދެމެވެ.   ހުށަހަޅއުވްަމެވެ. އިޙުތިރާމު  ފިޔވަަޅުއަޅުއްވައިދެއްވުމަށް  މަތީން  ގޮތުގެ    16ގާނޫނުގައިވާ 

 . ޚާދިމަތުކުމް، އޒަްމިރާލްދާ ޒާހިރު. ސުޕްރީމް ކޯޓުގެ ފަނޑިޔާރު. 2025މާރިޗު 

 

  ރިޔާސަތުން ވާހަކަދެއްކެވުން:

އާދެ! ސުޕްރީމް ކޯޓުގެ ފަނޑިޔާރު ޑރ.އަޒްމިރާލްދާ ޒާހިރުގެ ސިޓީއާ މެދު މެންބަރުނންަށް ފެނވިަޑައިގަންނަވާ ޚިޔާލު  

 . ޛާކިރު މަޢުރޫފްބަރު ންމެއިއޒްަތްތެރި ކެންދޫ ދާއިރާގެ ފާޅުކުރެއްވުމަށް އަޅުގަނޑު ފުރުޞަތުއަރވުަން. 

 

  ވާހަކަދެއްކެވުން:  ޛާކިރު މަޢުރޫފް މެންބަރު ދާއިރާގެ ކެންދޫ

ގޮތުގައި   ގަބޫލުކުރެވޭ  އަޅުގަނޑަށް  އަޑުއަހއަިލީ.  މި  ވެސް  އަޅުގަނޑު  މުގައްރިރު. ސިޓީ  އިއޒްަތްތެރި  ޝުކުރއިްޔާ 

ބޮޑު   ވަރަށް  ކޮމިޓީގެ  ޖުޑީޝިއަރީ  ޚއާްސަކޮށް  ވަކިން  ބޮލުގައި،  މެންބަރުންގެ  މަޖިލީހުގެ  ރައްޔިތުންގެ 

މަސއްޫލިއްޔަތެއް ހިމެނޭ މުހނިްމު ކޮމިޓީއަކަށްވާއިރު، މި ހުށަހެޅިފައި މިވާ މައްސަލަ މި ސިޓީގައި ބަޔާންކޮށްފައިވާ  

ކަންތައްތަކަކީ އާދައިގެ ގޮތަކަށް އަޅުގަނޑުމެން ބަލައި ދޫކޮށްލާވަރުގެ ތުހުމަތުތަކެއް ނޫން ކުރެވިފައި މި ހުރީ. އެއް 

ކަމަކީ، ޖުޑީޝަލް ސަރވިސް ކޮމިޝަންގެ ރައީސްގެ ބޮލުގައި އަދި އޭގެ އިތުރުން ޖުޑީޝަލް ސަރވިސް ކޮމިޝަންގެ  

ގޮތަކަށް  އެހެން  ނުފޫޒު  ކޮމިޝަންގެ  އެ  ނވުަތަ  ކޮމިޓީގެ  އެ  ބޭފުޅުން  އެ  ބޮލުގައި  މެންބަރުންތަކެއްގެ  ވަކި 

ބޭނުންކުރއަްވައި، އާދަޔާ ޚިލާފު ބާރެއް ބޭނުންކުރއަވްައި، އެ ކޮމިޝަންގެ މެންބަރުންނަށް ލބިިފައިނުވާ ރޫޙާނީ ބާރއެް 

އެ މެންބަރުން ގެންގުޅުއްވާ ކަމަށް ތުހުމަތުކޮށް، އަދި ހމަަ އެހެންމެ އެ ކޮމިޝަންގެ ސުލޫކީ މިންގަނޑުތަކާ ޚިލާފަށް 

އެންމެހައި   ހުރި  ވަށއަިގެން  ގުޅިގެން  މއަްސަލައާ  މި  އަދި  ތުހުމަތުކޮށް،  ކަމަށް  ޢަމަލުކުރއަްވާ  ބޭފުޅުން  އެ 

މައްސަލަތަކެއް.   ތުހމުަތުކުރެވޭ  ކަމަށް  ހިނގާފއަިވާ  މީގައި  ކަންތއަްތަކެއް  ޚިލާފު  އާދަޔާ  ބަލއާިރު  ކަންތައްތަކަށް 

އަލްއުސްތާޛު   އޒަްމިރާލްދާ،  ފަނޑިޔާރު  ސަސްޕެންޑުކުރވެިފައިވާ  ކޯޓުގެ  ސުޕްރީމް  މިހާރުގެ  ކުރީގެ،  އެހެނވްީމާ، 

ވަރަށް   އަމުރުކުރަން.  އަންގައި  އަޅުގަނޑު  ބެލުމަށް  ކޮމިޓީން  މި  މައްސަލަ  މި  ހުށަހަޅާފއަިވާ  ޒާހިރު  އޒަްމިރާލްދާ 

 ބޮޑަށް ޝުކުރިއްޔާ.  



 2025 އެޕްރީލް 14                            ވަނަ ބއަްދަލވުުން 12ކމޮޓިީގެ ޖުޑީޝިއަރީ 

  ރިޔާސަތުން ވާހަކަދެއްކެވުން:

ބރަު  ންހިތަދޫ ދެކުނު ދާއިރާގެ މެށް ފުރުޞަތުއަރވުަން.  ބަރު އިބްރާހމީް ނާޒިލަންމެ  އިއްޒަތްތެރި  ދާއިރާގެ  މެދު ހިތަދޫ  

 ށް ފުރުޞަތު. އިބްރާހީމް ނާޒިލަ

 

  ވާހަކަދެއްކެވުން:  ނާޒިލް އިބްރާހީމް މެންބަރު ދާއިރާގެ ދެކުނު ހިތަދޫ

ބޭފުޅާ   އޮތް  ފޮނއުްވާފައި  ސިޓީ  މި  ތަފުސީލުކޮށް  ވަރަށް  ސިޓީން  މި  އަޅުގަނޑުމެންނަށް  ޗެއަރ.  ޝުކުރއިްޔާ 

،  2.4،  1.6ފާހަގަކުރެވޭ ސިޓީގެ  އަޅުގަނޑުމެންނަށް އެބއަޮތް ތަފުސީލުތަކެއް ދެއްވާފަ. ވަރަށް ބޮޑަށް ވެސް އެބަ  

މިހެން ގޮސް އެ ސިޓީގެ ވަރަށް ބޮޑު ބައެއްގައި އެބަ ފާހަގަކުރައްވާ ޖޭ.އެސް.ސީގައި މި މައްސަލަ ބެލި ކޮމިޓީ، މި 

ކަހަލަ   ބައެއް  ހުރި  ކޮމިޓީގައި  ވެސް  ބޮޑަށް  ޖޭ.އެސް.ސީއަށވްުރެ  މުޅި  ކަހަލަ  ބައެއް  ކޮމިޓީން  ބެލި  މައްސަލަ 

ފާ އެބަ  ބޮޑަށް  ވަރަށް  އިއްޒަތްތެރި ހަގަކުރެވޭ.  ނިންމުންތަކުގެ  ދާއިރާގެ  ކެންދޫ  ދެންމެ  ހަމަ  ވެސް  އަޅުގަނޑު 

މެންބަރު އެ ފާހަގަކުރެއްވި ފަދއަިން އަޅުގަނޑުމެން އެބަޖެހޭ އަސްލު އެ ކޮމިޓީން ޖޭ.އެސް.ސީގެ އުސޫލުން ބޭރުން  

ބަދަލުތަކެއް   އުސޫލުތަކަށް  ނޫނއިްޔާމު  ސާފުކުރަން.  އެބަޖެހޭ  އަޅުގަނޑުމެން  ކީއްވެތޯ  އޮތީ  ކޮށްފައި  ކަންތައްތަކެއް 

އެބަޖެހޭ  ވެސް  އެއީ  އޮތީ  އެނގިވަޑއަިނުގެންތޯ  ބަދަލުތައް  އެ  ބޭފުޅއާަށް  ފޮނުވި  ސިޓީ  މި  އޮތީތޯއޭ،  ގެނވެިފައި 

ސާފވުާން. އޭގެ ތެރޭގައި ގާނޫނީ ގޮތުން ލިބެންޖެހޭ ވަރަށް ބއަވިަރު ކަންތައްތަކެއް ހުރަސްއެޅިފައި ހުރި ކަމަށް ވެސް  

ހިމެނޭ.  އެބަ  ތެރޭގައި  އޭގެ  ބައި  ވަކީލުންގެ  ގާނޫނީ  ޚާއްސަކޮށް  އަދި  ފާހަގަކުރެވޭ.  އެބަ  އަޅުގަނޑުމެންނަށް 

ކަމއެްތޯ  ކޮން  ކުރވެޭނީ  އަޅުގަނޑުމެންނަށް  ވެސް  ފަރާތުން  ބޭފުޅުންގެ  ހުރިހާ  އެދެން  ހަމަ  ވެސް  އަޅުގަނޑު 

އަޅުގަނޑުމެން މަޝްވަރާކޮށްފައި ގޮތެއް މި ކޮމިޓީން އެބަޖެހޭ ނިންމަން. ކޮން ކަމެއްތޯ، ކޮބއަިތޯ އަޅުގަނޑުމެންގެ 

 މެންޑޭޓުގެ ތެރއެިން އަޅުގަނޑުމެންނަށް ކުރވެޭނެ ކަމަކީ. އާދެ! އެ ވާހަކަ ހަމަ ފަހަގަކޮށްލީ. 

 

  ރިޔާސަތުން ވާހަކަދެއްކެވުން:

 ށް. ފޒަާދަ ޢަލީ ބަރުންމެއިއޒްަތްތެރި ފވުއަްމުލަކު މެދު ދާއިރާގެ  އަޅުގަނޑު ފުރުޞަތުއަރުވާނަން 

 

  ވާހަކަދއެްކެވުން:  ފޒަާދު ޢަލީ މެންބަރު ދާއިރާގެ މެދު ފވުއަްމުލަކު

އާދެ! ޝުކުރިއްޔާ އިއްޒަތްތެރި މުގައްރިރު. ކެންދޫ ދާއިރާގެ އއިޒްަތްތެރި މެންބަރު މަޢުރޫފް ޛާކިރު އެ ހުށަހެޅުއްވި 

  8ހުށަހެޅއުވްުމަށް ހަމަ އަޅުގަނޑު ވެސް ތއާީދުކުރަން. މި ކމޮޓިީން މި މައްސަލަ ބަލަންޖެހޭ. ދެން މީގެ އަސްލު މި  

ޞަފުޙާގެ މި ސިޓއީަށް ބަލައިލއާިރު މި ސިޓީގައި ވެސް ފާހަގަކޮށްފައި އެބައޮތް އެ ފަނޑިޔާރުގެ މައްސަލަ ބެލިއިރު  

އެއް ފަރާތުގެ ވާހަކަ އަޑުއަހާ ވާހަކަ ނވުަތަ އެއް ފަރާތުން ކަންތައްތައް ބަލާ ވާހަކަ. އެހެނވްީމާ، މި ކޮމިޓީން ވެސް 

މީގެ   އަދި  ގަބޫލުކުރަނީ.  އަޅުގަނޑު  ކަމަށް  އަޑުއަހައިގެން  ވެސް  ވާހަކަ  ދެފަރާތުގެ  މިއީ  މަސައްކަތްކުރަންޖެހޭނީ 

މެންބަރުންގެ   3މެންބަރއެްގެ ނަން ވަރަށް ބޮޑަށް ފާހަގކަޮށް، އެ    3އިތުރަށް މި ޖުޑީޝަލް ސަރވިސް ކޮމިޝަންގެ  

އެ   އެބއަޮތް.  ވެސް  ވާހަކަ  އެސް.އޯ.ޕީތަކެއްގެ  އަދި  އެބައޮތް.  ވެސް  ކުރެވިފައި  ތުހުމަތުތަކެއް  މއަްޗަށް 

ހުށަހެޅުމއެްގެ   ހަމަ  އަޅުގަނޑު  އެހެނވްީމާ،  އެނގޭ.  ނުއެއް  އަޅުގަނޑުމެންނަކަށް  އެއްޗެއް  ހުރި  އެސް.އޯ.ޕީތަކުގައި 

ގޮތުގައި ހުށަހަޅަން މި މައްސަލަ ބެލުމަށް ކުރިން އަޅުގަނޑު މި ތާއީދުކުރި ގޮތަށް މި ސޓިީގައި މި ބަޔާންކޮށްފައިވާ 

ގޮތް ޖޭ.އެސް.ސީން އަޅުގަނޑުމެން ލިޔުމުން ހޯދުމަށއާި، އަދި ޖޭ.އެސް.ސީގައި މިހާރު ހުރި   ކަންތައް ހިނގއަިދިޔަ 

ކޮމިޓއީަށް  މި  ފަހުން  އޭގެ  އަޅުގަނޑުމެންނަށް.  އެއްޗެހިތައް  މި  ގެނއަުމަށާއި،  ކޮމިޓީއަށް  މި  އެސް.އޯ.ޕީތައް 

ހާޒިރުކުރަންޖެހޭ މީހުންތައް ހާޒިރުކުރުމުގެ ކަންތއަް. އެންމެ ފުރަތަމަ މި އެސް.އޯ.ޕީތަކާއި މިކަން ހިނގއަިދިޔަ ގޮތް  

 ލިޔުމުން ހޯދުމަށް އަޅުގަނޑު ހުށަހަޅަން.  

 

  ރިޔާސަތުން ވާހަކަދެއްކެވުން:

 . ބަރުންމެއިއްޒަތްތެރި ހުޅުދޫ ދއާިރާގެ  ، ޝާހިދު މުޙއަްމަދުއަޅުގަނޑު ފުރުޞަތުއަރުވަން 

 

  ވާހަކަދއެްކެވުން: ޝާހިދު މުޙއަްމަދު މެންބަރު ދާއިރާގެ ހުޅުދޫ

މިފަދަ  ހުށަހެޅޭ  ކޮމިޓއީަށް  މި  ގޮތުގައި  ގަބޫލުކުރާ  ވެސް  އަޅުގަނޑު  މުގއަްރިރު.  އިއޒްަތްތެރި  ޝުކުރިއްޔާ  އާދެ! 

މައްސަލަތައް އަޅުގަނޑުމެން ކޮމިޓީގެ ފަރާތުން ބަލަންޖެހޭ. އަދި ވަކިން ޚާއްސަކޮށް ސުޕްރީމް ކޯޓުގެ ފަނޑިޔާރެއްގެ  

ގަބޫލުކުރަނީ.   އަޅުގަނޑު  ކަމަށް  މއަްސަލއަެއް  ހިނގަމުންދާ  ކޮމިޓއީަށް.  އަޅުގަނޑުމެންގެ  އައީ  މި  ޝކަުވާތައް 

އަދވިެސް މުޅިން ނުއެއް ނިމޭ ކަންނޭނގެ އަޑއުެހުންތައް. އެހެނވްީމާ، އެއް ފަރާތުގެ ވާހަކަތައް އަޅުގަނޑުމެންނަށް  

މި އަޑުއިވިގެން މި ދިޔައީ. މައްސަލަ ރައްދުވާ ފަރާތުން. އެހެނވްީމާ، އަޅުގަނޑު ވެސް ހަމަ ތއާީދުކުރަން ކޮމިޓީން 

މެދުގައި  މެންބަރުންގެ  ހުރިހާ  ކޮމިޓީގެ  އަޅުގަނޑުމެން  މައްސަލަ  މި  ސޕްީޑެއްގައި  ބާރު  އެންމެ  ވީ  ހަމަ 

މަޝްވަރާކުރެވިގެން ވީހާ ވެސް ފުރިހަމަ ގޮތެއްގައި މި މައްސަލަ ބެލުމަށް އަޅުގަނޑު ވެސް ހަމަ ތާއީދުކުރާ ވާހަކަ  

 ދަންނވަަން. ޝުކުރިއްޔާ.  

 

  ރިޔާސަތުން ވާހަކަދެއްކެވުން:

 . ރަޝީދު އަޝްރަފްބަރު ންމެ އިއްޒަތްތެރި  ފަރެސްމާތޮޑާ ދާއިރާގެއާދެ! އަޅުގަނޑު މިހާރު ފުރުޞަތުއަރވުާނަން 

 

  ވާހަކަދެއްކވެުން:  ރަޝީދު އަޝްރަފް މެންބަރު ދާއިރާގެ ފަރެސްމާތޮޑާ

ޝުކުރއިްޔާ އިއްޒަތްތެރި މުގައްރިރު. ފުވައްމުލަކު މެދު ދާއިރާގެ އިއްޒަތްތެރި މެންބަރު ޢަލީ ފޒަާދު ފާހަގަކުރެއްވި  

ގޮތަށް އޒަްމިރާދާ )އޒަްމިރާލްދާ( ޒާހިރުގެ މއަްސަލއަެއް ބަލަމުންދިޔަ ދވުަސްވަރެއްގައި، ސުޕްރީމް ކޯޓުގެ ޤާޟއީއެް.  

އެ ޤާޟީގެ އެކަނި ވާހަކައިން އަޅުގަނޑުމެން ޖުޑީޝއިަރީ ކޮމިޓީން ވަކި ގޮތެއް ނިންމުމަކީ އެހާ ފަސޭހަ ކަމަކަށް  

ނވުާނެ. ރަނގަޅު ކަމަކަށް ވެސް ނވުާނެ. އެހެނވްީމާ، ދެފަރާތުގެ ވާހަކަ އަޑުއަހާފައި ޖުޑީޝއިަރީ ކޮމިޓީން ގޮތެއް  

ނިންމާނީ. އެހެނވްީމާ، ފވުއަްމުލަކު މެދެ ދާއިރާގެ އިއޒްަތްތެރި މެންބަރު ޢަލީ ފޒަާދު ހުށހަެޅއުްވި ގޮތަށް އަޅުގަނޑު  

 ތާއީދުކުރާ ވާހަކަ ދަންނަވަން. 

 

  ރިޔާސަތުން ވާހަކަދެއްކެވުން:

އެހެނވްީމާ، މިހާރު ގާތްގަނޑަކަށް އެންމެ ހުށަހެޅުމެއް ދެއްތޯ މި އޮތީ. މި މައްސަލަ ބެލުމަށާއި އަދި ބެލުމުގެ ގޮތުން  

އެހެނވްީމާ، މިހާރު ހުށަހެޅިފއަިވާ ހުށަހެޅމުަށް ތއާީދުކުރއަްވާ ބޭފުޅުން  ؟ ޖުޑީޝަރީން މަޢުލޫމާތު ސާފކުުރުން ދެއްތޯ

އެއްކޮށްލާފައި  ؟ ވޯޓުދެއްވަނވްީނުންތޯ އާދެ!  ދާއިރާގެ.  މެދު  ފުވއަްމުލަކު  ފަޒާދު،  ޢަލީ  މެންބަރު 

އާދެ! މިހާރު ކެންދޫ ދާއިރާގެ އިއޒްަތްތެރި މެންބަރު މަޢުރޫފް ޛާކިރުގެ ހުށަހެޅުމަށް، އެއީ މި  ؟ ހުށަހަޅއުވްަނވްީނުންތޯ

ބައި   އަނެއް  ހުށަހެޅއުވްުމަށް  ހުށަހެޅއުްވި  ބެލުމަށް  ކޮމިޓީން  މި  އިތުރަށް  ދެއްތޯ،  ބެލުމަށް  މައްސަލަ 

ސަރވިސް   ޖުޑީޝަލް  ފޒަދާު.  ޢަލީ  މެންބަރު  އިއްޒަތްތެރި  ދާއިރާގެ  މެދު  ފުވައްމުލަކު  މިވަނީ  އިތުރުކުރައްވާފައި 

ހޯދަން. އެހެނވްީމާ، އަދި ތއާީދުކުރައްވާފައި މވިަނީ   ، ރަޝީދު  އަޝްރަފްކޮމިޝަނަށް ފޮނވުުމަށް އިތުރު މަޢުލޫމާތު 

ދާއިރާގެ މެންބަރުން ވޯޓުދެއްވުން ބަރުންމެ  އިއްޒަތްތެރި  ފަރެސްމާތޮޑާ  ހުށަހެޅުމަށް ތއާީދުކުރއަްވާ  މި  . އެހެނވްީމާ، 

މއިަދުގެ   ދެން  ފާސވްެފަ.  މވިަނީ  އިއްތިފާގުން  މެންބަރުންގެ  ތިއްބެވި  ކޮމިޓީގައި  އާދެ!  )ވޯޓުދެއވްުން(  އެދެން. 

 އެޖެންޑާގައި އިތުރު ކަމެއް ނެތުމާ އެކު އަޅުގަނޑު މިހާހިސާބުން ކޮމިޓީ ނިންމައިލާނަން. ޝުކުރއިްޔާ. 

_____________________ 

 




